
HYDREF 

2024 

 

Rhif 391 

 
Pris Ã1 

tafod e lái  

www.tafodelai.cymru 

Ã10 
 

Maeôn amser tanysgrifio  
unwaith eto 

 i dderbyn Tafod El§i.  
 

Gofynnwn i chi fynd i wefan  

tafodelai.cymru  
a thalu drwyôr linc  

gyda cherdyn debyd neu credyd. 
 

Diolch i chi am eich cefnogaeth. 

Pwy sydd am Helpu Tafod El§i? 
 
Roedd nifer yn bresennol yng Nghyfarfod Blynyddol Tafod 
El§i, ein papur bro, ym mis Medi ac roedd pawb yn falch o 
ddiwyg a chynnwys y papur. Diolchwyd iôr rhai syôn helpu i 
gasglu newyddion ac erthyglau ac iôr dosbarthwyr am eu 
gwaith.  
   Cafwyd sylwadau ar weithgarwch y papur. Maeôr gwerthiant i 
lawr (fel pob papur newydd) yn rhannol am nad yw pobl ifanc 
yn prynu papur. Mae Tafod El§i yn bapur gynhwysol gyda 
phytiau o ddalgylch eang. Efallai y daw ton o gefnogwyr 
newydd yn sg´l yr Eisteddfod. 
   Er fod y papur yn llwyddiannus ar hyn o bryd mae angen 
chwystrelliad o waed newydd i lywioôr papur iôr dyfodol neu 
bydd angen dod ©ôr papur i ben cyn bo hir.  

GȐyl  
Morfydd Owen 

Am y tro cyntaf cynhelir 'GȐyl Morfydd 
Owen' ym Mhontypridd o 11 i 13 Hydref 
gyda rhaglen orlawn ar gyfer pob oed a 
diddordeb i gyd am ddim. Bydd yr Ȑyl 
yn adrodd hanes 'merch anghofiedig' 
Trefforest, Pontypridd ac yn dathlu ei 
hetifeddiaeth gerddorol ac edrych 
ymlaen at ein dyfodol creadigol. 

Dydd Gwener 1pm ï 11pm 
Dydd Sadwrn 10am ï 11pm 
Dydd Sul 10.30am ï 6pm. 

Y Muni, YMa, Amgueddfa Pontypridd, 

Clwb y Bont, Llyfrgell Pontypridd, 

Canolfan Calon Taf, Mill Street Quarter, 

Badmans/Storyville Books a Parc Arts.  

 

Gwefan: www.morfydd-owen.cymru 

Facebook: gwylmorfyddowenfestival 

Diolch Helen 

Nos Wener 20 Medi cafwyd cyfle i 

edrych n¹l dros lwyddiant yr Eisteddfod 

Genedlaethol yn Rhondda Cynon Taf ac 

edrych ymlaen i weld beth gellir ei 

wneud i fanteisio ar yr ewyllys da. Bu 

Cadeirydd y Pwyllgor Gwaith, Helen 

Prosser, yn diolch i bawb am eu gwaith 

diflino a cafwyd cyfle i ni gyd ddiolch 

iddi hi am ei brwdfrydedd heintus aôi 

hymroddiad anhygoel. Rhoddwyd 

mwclis arian iddi fel arwydd oôn 

gwerthfawrogiad oôi gwaith. 

Dathlu 50 Mlynedd  
C¹r Godreôr Garth 

Daeth dros 100 o aelodau, cyn-aelodau a 

ffrindiau ynghyd iôr Bear yn y Bontfaen 

ar gyfer cinio arbennig i ddathlu 50 

mlynedd ers sefydlu C¹r Godreôr Garth. 

   Ffurfiwyd C¹r Godreôr Garth yn 1974 

gydaôr nod o hybuôr Gymraeg yn ardal a 

oedd, yr adeg honno, wrthiôn brysur yn 

ailddarganfod ei Chymreictod. Roedd 

llawer o Gymry Cymraeg wedi symud i 

ardal Pontypridd o bob cwr o Gymru a 

daeth y rhai cerddorol yn eu plith ynghyd 

yn Efail Isaf o dan arweiniad deheuig 

Wil Morus Jones aôr cyfeilydd Carey 

Williams. Buôr c¹r yn fuddugol yn yr 

Elir Owen-Griffiths, Gareth Williams, Wil 

Morus Jones, Steffan Huw Watkins a 
Branwen Evans. Arweinyddion  

a Chyfeilydd y C¹r 

Eisteddfod Genedlaethol ar y cynnig 

cyntaf yng Nghaerfyrddin yn 1974.  

   Roedd y noson yn gyfle i hel atgofion, 

edrych ar luniau a fideos oôr c¹r a 

chlywed hanesion a sylwadau y pedwar 

Arweinydd fuôn 

llywioôr c¹r 

llwyddiannus.   

 
Cynhelir cyngerdd 
dathlu yn Eglwys 

St Catherine, 
Pontypridd, nos 
Sadwrn 2il 

Tachwedd am 7yh.   
1974 

Erthyglau a straeon  

ar gyfer rhifyn mis Tachwedd 
i gyrraedd erbyn  

CF15 9TG 

Ff¹n: 029 20890040 

e-bost  

Tafod Elái ar y wê 

 tafod e lái  

Gwasanaeth addurno, 
peintio a phapuro 

 

Andrew Reeves 
 

Gwasanaeth lleol  
ar gyfer eich cartref 

neu fusnes 
 

Ffoniwch  
 

Andrew Reeves  
01443 407442  

neu  
07956 024930  

 
I gael pris am unrhyw 

waith addurno  
 

GOLYGYDD 
Penri Williams  
 029 20890040 

 
CYHOEDDUSRWYDD 
Colin Williams  
029 20890979 

Argraffwyr:  
 
 
  

www.evanprint.co.uk 

Ariennir yn 

rhannol gan 
Lywodraeth 

Cymru 

 

Noson yn nghwmni 

 
Aled Gwyn 

 
8yh Nos Iau  
24 Hydref 2024 

 

Clwb Rygbi Pentyrch 
 

Mynediad drwy Aelodaeth Ã15  
neu Ã5 i ymwelwyr  

 
Manylion pellach: 

clwbydwrlyn@pentyrch.cymru 

CLWB Y 
DWRLYN 

CYLCH 

CADWGAN  

 

8yh Nos Wener  
4 Hydref 2024 

 

Dafydd Morse  
yn siarad am feirdd 

Pontypridd a Chlic y Bont 
 

yn  
Y Ganolfan,  

Tabernacl, Efailisaf 
ððððððððð- 
8yh Nos Wener  
8 Tachwedd 2024  

 

Rheinallt Llwyd  
yn siarad am  

Islwyn Ffowc Elis  
ar ganmlwyddiant ei eni 

yn 
Y Ganolfan,  

Tabernacl, Efailisaf 

Clwb RygbiPentyrch ac 
Academi Rygbi Lesotho  
   
Mae Cymru wedi gefeillio gyda Lesotho 
ers pedwar degawd a bydd Clwb 
Pentyrch yn ogystal ag Ysgol Plasmawr 
(fydd yn ymweld yn flynyddol © 
Lesotho), Clwb Rygbi Caerdydd, Clwb 
Rygbi TȒ Ddewi, C¹r Godreôr Garth, 
C¹r y Gleision, CAP Male Choir a nifer 
o glybiau eraill yn cyfrannu at elusen 
syôn hyrwyddo bywyd iach, 
cydraddoldeb, cydweithio, parch iôr 
ifanc aôr frwydr yn erbyn HIV/Aids 
drwy rygbi. Mae 6 dyn a 3 gwraig ar hyn 
o bryd yn rhan o d´m hyfforddi syôn 
ymwneud © 10,000 o blant bob 
blwyddyn. Maent yn dod © gobaith ac 
ysbrydoliaeth yn un o wledydd tlotaôr 
byd. Theo Cabasngo yw llysgennad yr 
elusen. 
(dolencymruwaleslesotholink.beaconfor
ms.com)  
  Bydd Cyfarwyddwr yr elusen, Litsotso 
Motseremeli, cyn-bencampwr 
taekwondo Africa am 15 mlynedd, yn 
ymweld © Chlwb Pentyrch nos Wener 11 
Hydref i weld ein plant niôn ymarfer. 
Bydd yn gyfle i unrhywun hoffai 
gefnogiôr ymgyrch i gasglu kit neu arian 
gwrdd y noson honno tua 6.30 i drafod y 
posibiliadau.  
  Am fanylion pellach, cysylltwch © 
Colin Williams: 07768900738 
 colin.williams@talktalk.net  

Cylch Cinio  
Cymraeg Caerdydd 

mailto:colin.williams@talktalk.net

YMUNWCH Ą NI I DDATHLU  

50 MLYNEDD ERS SEFYDLUôR CĎR 

Cysylltwch © 

corgodrergarth@gmail.com  

i archebu tocynnau. 

Taith yr Eisteddfod  
Clwb Mynydda Cymru 

 
Gan taw ym Mhontypridd cynhaliwyd yr 

Eisteddfod eleni braf oedd medru trefnu 

taith o gwmpas yr ardal. Hyfryd oedd 

cael cwmni criw o un ar hugain led led 

Cymru wedi ymgynnull  ger clwb Rygbi 

Pontypridd Heol Sardis ar fore bach 

digon cymysglyd o ran tywydd. 

   Cawsom ychydig o hanes yr ardal gan 

Penri Williams oedd wedi rhoi help llaw 

i mi drefnu'r daith. Mi esboniodd ein bod 

yn dechrau ar hen safle gwaith glo y 

Maritime un o saithdeg wyth pwll glo yn 

Ne Cymru pan oedd y diwydiant yn ei 

anterth. 

   Gan ddechrau trwy ddilyn llwybr 

beicio rhif pedwar (neu Llwybr y Ddraig 

sydd y dechrau ger Windsor ac yn 

gorffen yn NhȒ Ddewi os hoffech daith o 

ryw 433 milltir) dyma ddringo digon 

hamddenol ar hyd Heol Gelliwion i 

gyfeiriad y Gorllewin. Ymlaen tuag at 

Fferm Cefn Coed a Chwrt Langton ble 

roedd y golygfeydd oôr ardal yn dod iôr 

amlwg. Gellir gweld lawr iôr Fro gydag 

Ynys Echni jyst yn y golwg a draw tuag 

at Wlad yr Haf. 

   Gan grwydro'r tir agored a dros ambell 

i ffens, dyma gyrraedd y man uchaf oôr 

daith sef Mynydd y Glyn (375m). Amser 

i gael paned fach a sgwrs i fwynhau'r 

golygfeydd 360 gradd oôn cwmpas. 

   Gan droi i gyfeiriad y Gogledd dyma 

ddisgyn lawr dros hen dip glo gan 

bwyllo unwaith eto i fwynhau'r ardal oôn 

cwmpas. Ar draws y cwm roedd hen 

fferm ble magwyd Guto Nyth Bran iôw 

gweld yn ogystal © phont tref y Porth. 

Oôr man yma roedd Cwm Rhondda yn 

ymestyn i fyny iôr Gogledd Gorllewinol 

gan rannu yn ddau - Rhondda Fawr i 

fyny thuag at Dreorci a Rhondda Fach 

tuag at Ferndale a Maerdy. 

   Dyma ddisgyn ymhellach lawr y cwm 

nes daethom i Ganolfan Treftadaeth y 

Rhondda lle hynod o ddiddorol os 

cewch gyfle i ymweld. Penderfynodd 

ambell un oôr criw fanteisio ar y cyfle i 

ymweld ©ôr ganolfan a chael paned fach 

tra aeth y gweddill ohonom n¹l ar hyd 

hen reilffordd oedd ar un amser yn cario 

glo i borthladd y Bari. Gan barhau i 

ddilyn yr afon Rhondda, dyma gyrraedd 

pen y daith n¹l i Heol Sardis. 

   Cyfle i rai wedyn mynd ati i ymweld © 

Maes yr Eisteddfod neu gael paned yn y 

dref. 

  Taith o bron i ryw bedair awr, 464m o 

esgyniad, tua chwe milltir a hanner o 

hyd mewn cwmni difyr. 

Adroddiad a llun gan Dewi Hughes 

Parhad tudalen 5 > 

PENTYRCH  
Gohebydd Lleol:  

 

Priodas Dda 

Y Pier ym Mhenarth oedd y lleoliad 
hyfryd ganol mis Awst ar gyfer priodas 
Bethan PIckard a Matthew Rees. 
   Sara, chwaer Bethan, a Rhiannon 
Pritchard oedd y morynion a Joseph, 
brawd Matthew, oedd y gwas priodas. 
   Yna Mam-gu a Bamps (Shan a Mike) 
oedd © gofal Emlyn tra roedd ei fam a'i 
dad yn treulio ychydig ddyddie yn 
Llundain ar eu mis m°l.   
   Llongyfarchiadau a phob dymuniad da 
iddynt fel teulu bach.   
 

 
Taith Anturus Dewi Hughes i 
Cordillera Blanca Peru 

Dyma grwydro unwaith eto tuag at y 
mynyddoedd mawr. Yr Andes yn Ne 
America oedd y siwrne  tro hyn ï ardal y 
Cordillera Blanca; cyfres o gopaon  i 
Ogledd Orllewinol prif ddinas Lima ym 
Mheru. 
   Wedi teithio am sawl awr oôr ddinas ar 
hyd heol y Pan Americanaidd syôn 
rhedeg drwy Peru gan ddechrau yn 
Alaska a diweddu yn Chile, dyma 
gyrraedd tref fynyddig Huarez 3050m 
uwchben lefel y m¹r. 
   Dyma ddechrau cyfarwyddo ©ôr uchder 
gan wneud ambell daith iôr copaon 
uwchben y dref. 

   Wedi gorffwys am noson dyma 
ddechrau arni gan deithio yn uwch i 
gwm Llanaganuco (3900m) a gosod ein 
pebyll yno. Taith hyfryd fyny i lyn 69 
(wedi cael yr enw gan fod gymaint © 
hynny o lynnoedd yn ardal y warchodfa) 
i uchder o 4650m. 
   Pwysleiswyd y pwysigrwydd o 
gerdded yn araf gan godi yn uchel gan 
bwyll i osgoi salwch mynydd. 
   Ymlaen wedyn yn uwch gan osod ein 
pebyll unwaith eto ar uchder o 4650m 
gyda help y criw o borthorion a mulod 
bu gyda ni trwyôr adeg gan  gario y 
paciau trwm ar hyd y llwybrau serth. 
   Amhosib byddai hi wedi bod heb eu 
cymorth. Pobl cyfeillgar, parod ac 
eithriadol o gryf. Nid ar chwarae bach 
mae cario 50kg ar gefn. Dim signal ff¹n 
na chawod am chwe niwrnod - tipyn o 
sialens yn ei hun yn yr oes fodern yma!! 
   Wedi paratoi cystal © medrwn (ymarfer 
sgiliau rhaff ac ati) dyma fynd at gopa 
mynydd Nevado Pisco (5752m neu 
18871 troedfedd). 
   Gan godi am dri oôr gloch y bore a 
gwisgo y cramponau, helmed, dillad 
cynnes ac ati, dyma fynd amdani. Roedd 
yr awr gyntaf yn araf gan wau i fyny yn 
ofalus dros y rhewlif ac osgoi edrych 
lawr i ddyfnderoedd y crevasses oôn 
cwmpas! Wedi sawl awr, dyma gyrraedd 
y copa gan gofio taw hanner ffordd 
roeddwn i. 
   Fel mae mynyddwyr yn ei ddweud - 
mae cyrraedd copa yn ddewisol: mae dod 
lawr yn ddiogel yn orfodol.  
   Wedi deuddeg awr o frwydro dyma 
gyrraedd lawr yn ddiogel iôr babell a 
noson haeddiannol o gwsg cyn dechrau y 
siwrne hir n¹l i Lima a gartref i Gymru 
Fach. 
   Taith iôw chofio. Gwlad  hyfryd a 
gwerth ymweld  © hi. 

Dewi Hughes. 
 
Urddo iôr Orsedd 

Cafodd fy nhad a fi ein hurddo i'r Orsedd 
yn yr Eisteddfod Genedlaethol ym 
Mhontypridd.  
   Ymgeision ni am fod gan y ddau 
ohonon ni radd berthnasol o Brifysgol 
Aberystwyth, fy nhad yn y 
pwnc  Cerddoriaeth (1984) a fi yn y 
Gymraeg (2015) 
   Roedd yr holl brofiad yn fythgofiadwy. 
Roedd rhaid i ni fod yn y pafiliwn dros 
awr cyn y seremoni ar y bore Llun er 
mwyn cael ein gwisgo yn ein gwisg 
werdd. Roedd hi'n hyfryd gweld cymaint 
o wynebau cyfeillgar cyfarwydd a 
wynebau cyfeillgar nad oedd yn 
gyfarwydd. Cawson ni ein cyfweld yn 
fyw ar y teledu gan Tudur Owen. 
Gofynnodd i ni sut o'n ni'n nabod ein 
gilydd ac roedd yn hapus i glywed ein 
bod ni'n cael ein hurddo gyda'n gilydd.  
   Ar ¹l y seremoni, roedd yr orymdaith o 

gwmpas y Maes yn wych. Roedden ni'n 
teimlo'n falch ac yn emosiynol wrth 
orymdeithio o gwmpas y Maes a 
mwynheuon ni weld ffrindiau ac 
aelodau'r teulu a oedd yn gyffrous. 
Llongyfarchiadau i ni!  

Bethan Davies 
 
Derbyniad Dinesig 

Bob blwyddyn mae'r Cyngor Cymuned 
yn cynnal noson yn y Clwb Rygbi i 
ddiolch i'r cymdeithasau lleol sydd wedi 
bod yn trefnu amrywiol ddigwyddiadau 
yn ystod y flwyddyn. Mae'r ardal yn 
fwrlwm o weithgarwch ac roedd y lle 
dan ei sang ddechrau mis Medi i 
gydnabod ymdrechion y gwirfoddolwyr 
hyn. Ymhlith y siaradwyr eleni roedd 
Tony Crane ar ran Creigiau 23, 
Rhiannon Chivers yn cynrychioli 
Rotari'r Garth a Sara Thorne yn s¹n am 
Gofeb y Lan. Derbyniodd Stuart Thomas 
Ryddfraint Pentyrch, Rhod Walters wobr 
gymunedol am ei waith gyda'r sgowtiaid 
a chafodd Hazel Davies gydnabyddiaeth 
am ei gwaith fel dynes lolipop am 
ddeugain mlynedd. Roedd yn gyfle 
gwych i gymdeithasu ac i gydnabod 
cyfraniadau arbennig y gwahanol 
gymdeithasau o fewn ein cymunedau.  
 
Dymuniadau Gorau 

Dymunwn yn dda i Judith Evans wrth 
iddi wella ar ¹l gorfod treulio cyfnod yn 
yr Ysbyty yn ddiweddar.  
 
Ficer Newydd Sant Catwg 

Croeso i ór pentre i Edward Owen, ficer 
Newydd Eglwys Sant Catwg, aôi wraig 
Phillippa. Dymunwn yn dda iddynt a 
gobeithio  byddant yn ymgartrefuôn 
hapus ym Mhentyrch. 
 
Clwb y Dwrlyn 
Er gwaethaôr glaw trwm roedd Clwb 
Rygbi Pentyrch yn llawn wrth i Ifan 
Roberts y cadeirydd groesawuôr aelodau 
yn hen a newydd i gyfarfod cyntaôr 
tymor. Osian Rowlands aôi ffrindie oedd 
yno iôn diddanu.  

Gwynn Matthews yn cael 
ei anrhydeddu 

gan yr Urdd Athronyddol 
 
Ar y 19eg o fis Medi, roedd un o hoelion 

wyth cymuned ddeallusol y brifddinas, ac 

yn wir Cymru gyfan, yn dathlu achlysur 

arbennig yn Neuadd Eglwys Dewi Sant. 

Bydd Gwynn Matthews, brodor o Sir 

Ddinbych ond bellach o Bentyrch - 

academydd, addysgwr ac awdur toreithiog 

ï yn cael ei anrhydeddu gan yr Urdd 

Athronyddol. 

    

Ffurfiwyd y gymdeithas hon fel rhan o 

Adran Cyn Cyn-fyfyrwyr Prifysgol Cymru 

bron i ganrif yn ¹l, i drin a thrafod y maes, 

ac mae ganddo hanes anrhydeddus o 

gynadleddau a chyhoeddiadau y mae 

Gwynn wedi cyfrannu n helaeth iddi. 

   Roedd yr Urdd yn cyflwyno iddo gyfrol 

gyfarch, yn dwyn y teitl Hunan a Chenedl, 

sydd yn gasgliad o benodau gan rai o 

feddylwyr mwyaf adnabyddus y Gymru 

Gyfoes, gan gynnwys yr Athro Lisa Lewis 

o Brifysgol De Cymru, Dr Llion Wigley a 

Dr Lisa Sheppard, aôr Athro Daniel 

Williams o Brifysgol Abertawe yn ogystal. 

   Dymaôr nawfed gyfrol yng nghyfres 

Astudiaethau Athronyddol, un a olygwyd 

tan yn ddiweddar gan Gwynn ei hun, yn ei 

swyddogaeth gynt fel Llywydd a Swyddog 

Cyhoeddiadauôr Urdd. Yn ysbryd 

diddordebau eang ac eangfrydig Gwynn, 

dyma gyfres o erthyglau difyr a gogleisiol 

 

Eisteddfod y Cymoedd 
 

 

 
 

 

 
 

 

 
Nos Wener, Hydref 18fed  

am 5:00 

  
Ysgol Gyfun Cwm Rhymni                                          

Campws Y Gwyndy, Caerffili 

 
DǿŜŦŀƴΥ ǿǿǿΦŜƛǎǘŜŘŘŦƻŘȅŎȅƳƻŜŘŘΦŎȅƳǊǳ 

ϪŜƛǎǘȅŎȅƳƻŜŘŘ 

 

Eglwys Pentyrch 
 

Gymanfa Ganu 
 

7yh Nos Fawrth  
15 Hydref 

 
yn Eglwys Sant Catwg 

Pentyrch 
 

Organydd: John Cheer. 
Arweinydd: John Gough 

 
Paned a Chlonc i Ddilyn. 

   Mae Osian bellach yn Brif Weithredwr 
Menter Iaith Rhondda Cynon Taf a fe 
yw arweinydd C.Ď.R sydd wedi codi 
miloedd o bunnoedd ar gyfer achosion 
da ers ei sefydlu yn 2013. 
   Cafwyd amrywiaeth o ganeuon 
ganddynt yn bedwarawd, triawd, deuawd 
ac unawdwyr. Roedd mwynhad y 
gynulleidfa yn amlwg wrth iddynt 
wrando ar yr hen ffefrynnau gan 
gynnwys gweithiau Robert Arwyn ac 
Eric Jones. 
   Cyfoethogwyd y noson gan gyfraniad  
hyfryd y plant ï Dewi, Betsan a Beca. 
Cydymdeimlwyd gyda Dewi wrth iddo 
ñgwynoò ei fod wedi cael ñBai ar Gam.ò 
Roedd Betsan ei chwaer yn datgan yn 
hyderus, ñMae gennyf hawliauò a Beca 
yn ein cyfareddu wrth iddi glocsio mor 
osgeiddig. 
   Roedd pawb yn siomedig pan 
sylweddolwyd bod y noson wedi dod i 
ben gyda chanu swynol Hafan Gobaith.  
   Dyna ddechrau arbennig iawn iôr 
tymor newydd. 

Pentyrch (Parhad) 

gyda thrafodaethau ar amrywiaeth o 

bynciau, o Ddiwinyddiaeth i L°n Gymreig 

gyfoes. 

   Mae Gwynn wedi cyhoeddiôn 

sylweddol ar bynciauôn cynnwys 

Athroniaeth, Crefydd a Hanes lleol, ac 

roedd yn gyfle i ddathluôr cyfraniadau 

amrywiol yma i fywyd deallusol Cymru. 

   Roedd y dathliad yng nghwmni rhai oôr 

cyfranwyr, gan gynnwys yr Athro 

adnabyddus ï a chyn gyd-weithiwr gyda 

Gwynn ï Densil Morgan. 

TONTEG 
 
Bu farw Meredydd Owen, Tonteg, yn 81 
oed dechrau mis Medi. Yn frodor o 
Abergele aeth i Goleg y Drindod 
Caerfyrddin lle sefydlodd y grȐp gwerin 
Y Derwyddon gyda Dafydd Idris, Huw T 
Williams a Bob Cater. GrȐp gafodd gryn 
sylw yn y 1960ôau aôr 70ôau. Aeth 
ymlaen i weithio yn y byd darlledu a 
buôn gyfarwyddwr gyda HTV aôr BBC. 
Cydymdeimlwn gydaôi deulu yn eu 
colled. 

EFAIL ISAF  
 

Gohebydd Lleol:  
Loreen Williams  

Cydymdeimlo 

Estynnwn ein cydymdeimlad i deulu 
Eddie Thomas, Heol y Ffynnon a fu farw 
ddiwedd mis Awst. Bu Eddieôn athro 
Cymraeg a Gyrfaoedd yn Ysgol Gyfun 
Bryn Celynnog am flynyddoedd lawer. 
Cynhaliwyd ei angladd yn Amlosgfa 
Llangrallo. Cydymdeimlwn yn ddiffuant 
aôr teulu yn eu colled aôu galar. 
 
Llongyfarchiadau 
Maeôn bleser cael dathlu llwyddiant nifer 
fawr oôr pentrefwyr a fuôn cystadlu, 
trefnu, stiwardio ac arlwyo yn Eisteddfod 
lwyddiannus iawn Rhondda Cynon Taf 
ddechrau Awst. Roedd yn braf gweld 
cymaint oôr pentrefwyr yn yr amrywiol 
bartµon a chorau ac yng nghyflwyniad 
Nia Ben Aur. Gwych iawn! 
 
Dymuniadau Da 
Dymunwn yn dda i blant a phobl ifanc y 
pentref sydd yn dechrau ar flwyddyn 
newydd ym myd addysg. Yr un yw ein 
dymuniad iôr bobl ifanc sydd yn gadael 
cartref i ddechrau ar eu cyrsiau yn y 
coleg, neuôn ail-afael yn eu cyrsiau 
coleg, aôr rhai hynny sydd yn dechrau ar 
swyddi newydd. 
 
Ffair y Pentref 

Cynhaliwyd Ffair y Pentref ar brynhawn 
Sul, Medi 8fed. Er ei bod yn brynhawn 
gwlyb a glawog fe ddaeth nifer dda oôr 
pentrefwyr i gefnogiôr fenter. Roedd 
amrywiaeth o stondinau yn Neuadd y 
Pentref a chyfle i fwynhau paned a 
theisennau blasus iawn. 
 
Caniadaeth y Cysegr 

Roedd yn braf clywed Geraint Rees yn 
cyflwyno ñCaniadaeth y Cysegrò ar y 
radio fore Sul, Medi 1af. Gan fod y plant 
ar fin dychwelyd iôr ysgol fe seliodd 
Geraint ei gyflwyniad ar addysg, gan s¹n 
am y plant, yr athrawon, y prifathrawon 
aôr myfyrwyr fydd yn ail-gydio yn eu 
cyrsiau. Daeth aôi raglen i ben gydaôr 
emyn ñDros Gymruôn gwladò, sef emyn 
a oedd yn boblogaidd iawn yn Ysgol 
Plasmawr pan roedd Geraint yn brifathro 
yno. 
 
Cylch Cadwgan 

Cynhelir cyfarfod o Gylch Cadwgan a 
drefnir gan Gymdeithas Gymraeg 
Llantrisant yng Nghanolfan y Tabernacl 
nos Wener, Hydref 4ydd am 8 oôr gloch. 
Y Siaradwr gwadd fydd Dafydd Morse a 
fydd yn cyflwyno hanes rhai o feirdd 
Pontypridd a Chlic y Bont. 
 

Y TABERNACL 
Yr Ysgol Sul, Y Twmiaid Bach aôr 
Twmiaid 

Ar ¹l saib yn ystod mis Awst, maeôn braf 
cael croesawuôr plant aôr bobl ifanc yn ¹l 
iôr Oedfaon. Mi wnaeth plant yr Ysgol 
Sul fwynhau sesiwn ñCroeso N¹lò gyda 
digon o hwyl, sbri a gemau. ñParti Pitsaò 
ddenodd y Twmiaid yn ¹l iôr Ganolfan ar 
brynhawn Sul, yr wythfed o Fedi. Pob 
hwyl i chi gyd am y tymor a diolch i 
athrawon yr Ysgol Sul ac i Eleri Mai am 
eu hymroddiad. 
 
ñDechrau Canu, Dechrau Canmolò 

Roedd yn bleser cael gwylioôr rhaglen 
Dechrau Canu Dechrau Canmol nos Sul 
Medi 15fed. Cyflwynwyd y rhaglen gan 
Lowri Morgan a fuôn sgwrsio gydag 
amryw oôr criw gweithgar syôn cyfarfod 
yn Y Tabernacl ar foreau Iau a Sadwrn. 
Maent yn derbyn a threfnuôr nwyddau 
cartref iôw rhoi iôr rhai sydd ar fin symud 
iôw cartrefi eu hunain am y tro cyntaf. 
Bu Lowri hefyd yn sgwrsio gydaôr 
garddwyr ar dir yr eglwys. Maeôr 
Tabernacl wedi troiôn ganolbwynt iôr 
gymuned ehangach yn Efail Isaf a 
gwaith y criw prysur yma o dan 
arweiniad diflino John Llewelyn Thomas 
yn dangos gwir werth Cristnogaeth 
ymarferol. 
 
Sul Un Byd 

Cyfarfod yn y prynhawn fydd 
cynulleidfaôr Tabernacl ar y trydydd Sul 
yn y mis erbyn hyn. Themaôr Oedfa ar 
Sul, Medi 15fed oedd gwarchod yr 
amgylchedd o dan arweiniad Heulyn 
Rees ac aelodauôr Twmiaid. Croesawodd 
Heulyn, Gareth Clubb o WWF Cymru ac 
mi gafodd y ddau sgwrs am sut i 
warchod yr amgylchedd. Croesawyd 
aelodauôr gynulleidfa iôr Ganolfan am 
baned a chacen ar ddiwedd y prynhawn. 
 
Diolch yn fawr 

Yn ddiweddar derbyniodd yr eglwys yn 
Y Tabernacl gyfraniad sylweddol, sef 
cyfran o waddol Eglwys Sardis 
Pontypridd. Rydyn ni fel aelodauôn 
hynod ddiolchgar am y cyfraniad, ond yn 
teimlo rhyw dristwch fod yr achos yn 
Sardis wedi gorfod dirwyn i ben. Maeôn 
croeso niôn gynnes iawn i gyn-aelodauôr 
Sardis sydd wedi ymuno © ni yn 
Tabernacl. 
 
Ffynhonnau Byw 

Cyflwynwyd siec o Ã1250 iôr Parchedig 
Dyfrig Rees fore Sul Medi 22 yn ystod 
yr Oedfa  i gefnogi Ap°l Ffynhonnau 
Byw, sef ap°l Undeb yr Annibynwyr 
Cymraeg tuag at waith Cymorth 
Cristnogol yng Ngholombia. Defnyddir 
yr arian i gefnogi cymunedau a 
effeithiwyd gan drais, i gryfhau 
heddwch, hawliau merched ac i addasu 
amaethu yn wyneb newid hinsawdd. 

 
Calendr y Tabernacl 

Fore Sul, Medi 29ain cynhelir Bore 
Brecwast yn Neuadd y Pentref. 
   Cynhelir Cinio Cynhaeaf ar ddydd Sul, 
Hydref 13eg yn Neuadd y Pentref. Bydd 
y cinioôn dilyn yr Oedfa tua 12 oôr gloch. 
Dewch yn llu i gefnogi. 
 
Bore Coffi 

Cynhaliwyd Bore Coffi MacMillan yng 
Nghanolfan y Tabernacl fore Mawrth, 
Medi 24ain. Daeth nifer dda oôr 
pentrefwyr ac aelodauôr Tabernacl i 
gefnogiôr bore. Codwyd Ã203 yn ystod y 
bore a bydd hwn a chyfraniad o Ã100 oôr 
Bore Coffi Gwener yn cael ei gyflwyno i 
Gronfa MacMillan yn ogystal © Ã100 o 
gyfraniad ychwanegol gan Ferched y 
Tabernacl. 
 
Merched y Tabernacl 

Cynhaliwyd Bore Coffi Merched y 
Tabernacl yn Y Ganolfan fore Gwener 
27ain o Fedi. Prif amcan y cyfarfod oedd 
trefnu rhaglen ar gyfer y tymor. 
Cyflwynir elwôr arian raffl am y 
flwyddyn 2023-24 i Ã100 Ap°l 
MacMillan a Ã100 Cronfa Alzheimerôs. 
Codwyd y gan bunt i Gronfa MacMillan 
wrth fwynhau paned a danteithion. 
   Bydd cyfarfod nesaf y Merched ar 
ddydd Gwener Hydref 4ydd yng 
Ngholeg Cerdd a Drama Caerdydd. 
Byddwn yn cyfarfod am baned a sgwrs 
am hanner dydd. 
 
Oedfaon mis Hydref 

Hydref 6 Gwasanaeth Cymun o dan ofal 
Y Parchedig John Roberts 
Hydref 13 Y Parchedig Aled Edwards 
Hydref 20 ñHwyl y G©nò am 3 oôr gloch 
y prynhawn. Band y Diarhebion aôr 
Cyfeilyddion. Cacen a phaned i ddilyn 
yn y Ganolfan. 
Hydref 27 Hanes Ann Griffiths gan 
Gaenor Jones.   

Iwan Rowlands, Cadeirydd Bwrdd y 

Cyfarwyddwyr Tabernacl, yn cyflwyno 

siec i Dyfrig Rees, Ysgrifennydd 

Cyffredinol Undeb yr Annibynwyr tuag 

at Ap°l Ffynhonnau Byw  

Cystadleuaeth Agored Cymru -  
Dawns Lladin a Ballroom 

Llongyfarchiadau i Esmay a Verity 
Walters aôu partneriaid.  Pencampwyr 
dan 16 ac 12.   

 
Noson Gwobrwyo T´m Rygbiôr 
Gweilch 

Mae cyfoeth o dalent ifanc wedi dod 
trwyddo o Lwybr y Gweilch eleni, ac 
mae hynny i raddau helaeth oherwydd 
gwaith caled cyson Gwalch y Flwyddyn, 
Gareth Walters, Rheolwr Llwybr 
Datblygu. 

Cyngor Cymuned Ras Y Goedwig 

Gyda'r Gemau Olympaidd yn eu 
hanterth, cynhaliodd plant Gilfach Goch 
eu digwyddiad eu hunain, er gwaethaf 
tywydd Prydeinig gr°t. Cynhaliwyd Ras 
Goedwigaeth Plant / Diwrnod Hwyl 
Blynyddol y Cyngor Cymuned ar 7 Awst 
gyda phlant o bob oed yn mynd i'r afael 
©'r tir anodd i ennill eu medal aur eu 
hunain. Maeôr digwyddiad hwn yn 
parhau i fynd o nerth i nerth gyda 118 o 
redwyr eleni. 

GILFACH 
GOCH  

Gohebydd Lleol:  
 

Roedd David Bonner, gynt o Gilfach 

Goch ar raglen óPnawn Daô ar 31 

Gorffennaf yn s¹n am G¹r Meibion 

Perth, Awstralia, a oedd wedi dod draw i 

Gymru ar daith. Mae David yn fab iôr 

diweddar Dewi Bonner, Gilfach Goch ac 

yn frawd i Ann Passmore, Radyr, aôr 

diweddar Elinor Triggs. 

   Gadewodd e Gymru ar ¹l coleg, gyda 

tri ffrind oedd  wedi bod yn Ysgol 

Cor Meibion Perth yn canu gyda C¹r Meibion Goronwy 

Adref o Awstralia 

Ramadeg Tonyrefail gydaôi gillydd, 

roeddynt yn anelu am Seland Newydd. 

Ond wnaeth y pedwar ffrind setlo yn 

Perth am ei fod mor braf ac ma nhw 

mewn cysylltiad hyd at heddi - 50 

mlynedd yn ddiweddarach!  

   Dros y blynyddoedd collodd David ei 

Gymraeg i raddau helaeth ond wedi 

ymddeol cwrddodd © chyfaill oedd am 

ddysguôr iaith a phenderfynon nhw gyd-

weithio. Maeôn un o gyflwynwyr y 

cyngherddau ac mae C¹r Meibion Perth 

wedi gwneud gwaith ardderchog yn 

dysgu caneuon Cymraeg ar gyfer y daith. 

  Bu ei chwaer, Ann, yn cefnogiôr  c¹r ar 

eu taith drwy Ogledd Cymru o Gaer i 
Fiwmares ac wedi mwynhau fod yn un o 

grwp´s y c¹r. 

Capel Hermon, Treorci  
 

www.eisteddfodyrhondda.cymru 

 


